
Tá an Coimisiún um Athchóiriú an Dlí tiomanta do bheartas comhdheiseanna.

Reáchtálfaidh an Coimisiún um Athchóiriú an Dlí an feachtas seo i gcomhlíonadh an Chóid Cleachtais le haghaidh Ceapachán i bPoist sa Státseirbhís agus sa tSeirbhís Phoiblí arna ullmhú ag an gCoimisiún um Cheapacháin Seirbhíse Poiblí (CPSA).

	Leas-Bhainisteoir Tionscadail (Tionscadal ar Ionstraimí Reachtúla) sa Choimisiún um Athchóiriú an Dlí (Conradh Dhá Bhliain, Páirtaimseartha)



Faisnéis Chúlra faoin bPost
Is comhlacht reachtúil é an Coimisiún um Athchóiriú an Dlí arna bhunú faoin Acht fán gCoimisiún um Athchóiriú an Dlí, 1975. Tá cúigear comhaltaí ag an gCoimisiún - an tUachtarán, an Coimisinéir Lánaimseartha, agus triúr Coimisinéirí páirtaimseartha.

Is é ról an Choimisiúin an dlí a choimeád faoi athbhreithniú neamhspleách, oibiachtúil agus saineolach, moltaí a dhéanamh ina dhiaidh sin maidir le hathchóiriú an dlí agus an dlí reatha a dhéanamh inrochtana do chách.
Feidhm an Phoist: 
Táimid ag earcú Leas-Bhainisteoir Tionscadail (Tionscadal ar Ionstraimí Reachtúla) ar feadh téarma seasta dhá bhliain (páirtaimseartha – 20 uair an chloig in aghaidh na seachtaine) chun oibriú ar an Eolaire Reachtaíochta, agus go sonrach ar ionstraimí reachtúla nár cuimsíodh go dtí seo a chuimsiú san Eolaire Reachtaíochta. Chun léargas ginearálta a fháil ar an Eolaire Reachtaíochta, ar cuid comhtháite de Leabhar Reachtanna leictreonach na hÉireann anois é, féach http://www.lawreform.ie/as-gaeilge.48.html. I láthair na huaire cuimsítear san Eolaire Reachtaíochta le haghaidh Ionstraimí Reachtúla na hathruithe go léir a rinneadh le hIonstraimí Reachtúla ó 1997 ar aghaidh. Is é ár gcéad sprioc le haghaidh an Tionscadail seo ar Ionstraimí Reachtúla ná gach Ionstraim Reachtúil ó 1996 siar go dtí 1973 a chuimsiú san Eolaire Reachtaíochta, tráth a ndeachaigh Éire isteach san AE (agus, má bhíonn dóthain ama ann, dul níos faide siar fiú).

Leis an obair sin léifear gach Ionstraim Reachtúil sna blianta ábhartha, agus breacfar síos i scarbhileog a thionchar ar reachtaíocht eile. Taifeadtar sonraí eile sa scarbhileog freisin, mar shampla an tAcht faoinar ndearnadh an IR (an tAcht cumasúcháin) agus aon chomhlua a bhféadfadh sé a bheith mar chuid de. Seiceálfaidh an Leas-Bhainisteoir Tionscadail (Tionscadal ar Ionstraimí Reachtúla) an scarbhileog i gcomhair cruinnis agus iomláine, uaslódálfar é isteach i mbunachar sonraí an Eolaire Reachtaíochta, as a ngintear an tEolaire Reachtaíochta le haghaidh Ionstraimí Reachtúla agus seolfar chuig an rISB é (suíomh gréasáin leabhar Reachtanna na hÉireann) i gcomhair foilsithe. Déantar an tEolaire Reachtaíochta ar an eISB a nuashonrú thart ar uair sa mhí.

Ní mór don fhoireann a bhíonn ag obair air seo a bheith an-chúramach agus bíonn mion-obair i gceist leis. Mar thoradh air beidh eolas an-mhaith ar an leabhar reachtanna, agus beidh duine muiníneach ag léamh, ag nuashonrú reachtaíochta agus dul tríd. 
Tabharfaidh an Leas-Bhainisteoir Tionscadail (An Tionscadal ar Ionstraimí Reachtúla) tuairisc do Bhainisteoir um Rochtain ar Reachtaíocht an Choimisiúin. Cuideoidh sé/sí le bainistiú an bheirt taighdeoirí dlí a bheidh sannta don fhoireann sin. Roinnfidh sé/sí freagracht as bainistiú na foirne ó lá go lá lena chinntiú go bhfuil na cuspóirí agus na spriocanna luaite á gcomhlíonadh.  

Príomhfhreagrachtaí:

· An tEolaire Reachtaíochta a chur i dtoll a chéile agus go sonrach ionstraimí reachtúla a áireamh san Eolaire ó 1996 go 1973 (agus, má bhíonn dóthain ama ann, níos faide siar) chuig caighdeán cruinnis agus iomláine ag úsáid scileanna riachtanacha lena n-áirítear scileanna TFC;
· Cabhrú le forbairt agus le cur i bhfeidhm phlean gnó um Rochtain ar Reachtaíocht an Choimisiúin;
· A chinntiú trí mhaoirseacht agus seiceáil rialta obair na dtaighdeoirí dlíthiúla atá sannta ar an tionscadal seo go gcuirtear i gcrích é chuig caighdeán ard agus go dtabharfadh aghaidh ar aon saincheisteanna feidhmíochta, má thagann siad chun cinn;
· Inniúlacht daoine eile a fhorbairt tríd aiseolas, cóitseáil agus trí dheiseanna a chruthú chun scileanna a fhorbairt;
· Monatóireacht, tomhas agus tuairisc a thabhairt ar dhul chun cinn obair na foirne um Rochtain ar Reachtaíocht; 
· Modhanna agus córais na hoibre um Rochtain ar Reachtaíocht a bhreacadh; 
· Tabhairt faoi dhualgais eile de réir mar is gá ó am go ham.
CÁILÍOCHTAÍ AGUS TAITHÍ
Ceanglais Riachtanacha:

Ní mór d’iarrthóirí an 1 Eanáir 2017 nó roimhe sin, na rudaí seo a leanas a bheith acu: 
(a) Céim onórach nó cáilíocht choibhéiseach (Leibhéal 8 ar a laghad ar an gCreat Náisiúnta Cáilíochtaí) i nDlí nó cáilíocht, atá inghlactha don Choimisiún um Athchóiriú an Dlí mar cheann coibhéiseach, inar tógadh Dlí mar mhór-ábhar,
(b) Taithí phraiticiúil ar thaighde dlí a dhéanamh lena n-áirítear taighde a bhaineann le reachtaíocht, 
(c) Cumas oibriú le ríomhaire agus le hacmhainní ar líne go laethúil chun déileáil le snáitheanna casta faisnéise lena n-áirítear saineolas in XML nó teanga mharcála den chineál céanna,
(d) An cumas obair um Rochtain ar Reachtaíocht an Choimisiúin a bhainistiú chun aschuir luaite a sheachadadh laistigh de thréimhsí ama riachtanacha agus chuig caighdeán ard cruthaithe cáilíochta agus cruinnis,
(e) Cumas maidir le bainistiú daoine, daoine eile a bhainistiú agus a stiúradh chun a gcumas a fhorbairt agus a bhfeidhmíocht a uasmhéadú. 
Riachtanais inmhianaithe: 
Ina theannta ba cheart go mbeadh na nithe seo a leanas ag iarrthóirí agus a bheith in ann iad seo a leanas a thaispeáint:
· Tuiscint ar ról um Rochtain ar Reachtaíocht an Choimisiúin agus ar an ngá atá le reachtaíocht chruinn cothrom le dáta a sholáthar don phobal ar líne;

· An cumas oibriú go héifeachtach laistigh agus lasmuigh den Choimisiún chun líonra teagmhálacha a fhorbairt agus a chothabháil d’fhonn réiteach fadhbanna nó comhroinnt faisnéise a éascú ar mhaithe leis an bhfoireann um Rochtain ar Reachtaíocht;

· An cumas rannchuidiú le forbairt na straitéise agus an bheartais don fhoireann um Rochtain ar Reachtaíocht;
· An cumas faisnéis a chur i láthair ar bhealach muiníneach, loighciúil agus inchreidte.

Eolas lárnach, taithí agus inniúlachtaí chun feidhmiú go héifeachtach mar Bhainisteoir Tionscadail 
Tarraingítear aird iarrthóirí ar na príomhinniúlachtaí is infheidhme maidir leis an bpost seo.

· Taithí nó eolas an taighde ar reachtaíocht agus ar a struchtúir lena n-áirítear dlí AE; 
· Eolas agus taithí ábhartha ag obair le TF;
· Torthaí a bhainistiú agus a sheachadadh; 
· Ceannaireacht.

Painéal
Bunófar painéal óna bhféadfar folúntais ar chonradh téarma seasta a líonadh amach anseo. Dá mba mhaith leat breis eolais faoi na folúntais sin tabhair cuairt ar shuíomh gréasáin an Choimisiúin www.lawreform.ie nó téigh i dteagmháil leis an Aonad AD ag Teil. 01-6377624.

Incháilitheacht chun dul san iomaíocht agus srianta áirithe ar incháilitheacht 
Ceanglas Saoránachta: 
Ba cheart d’iarrthóirí a thabhairt faoi deara go bhfuil saoránaigh an Limistéir Eorpaigh Eacnamaíoch (LEE) incháilithe le dhul san iomaíocht. Cuimsítear sa LEE Ballstáit an Aontais Eorpaigh mar aon leis an Íoslainn, Lichtinstéin, agus an Iorua. Féadfaidh saoránaigh na hEilvéise iarratas a dhéanamh freisin faoi Chomhaontuithe AE. Ní bheidh saoránaigh as Stáit nach bhfuil sa Limistéar Eorpach Eacnamaíoch (LEE) incháilithe chun dul san iomaíocht. Ba cheart d’iarrthóir a bhfuil amhras air/uirthi maidir leis sin dul i dteagmháil leis an Roinn Post, Fiontar & Nuálaíochta. 

Scéim Dreasachta um Luathscoir (ISER): 
Is coinníoll den Scéim Dreasachta um Luathscoir (ISER) é mar atá leagtha síos i gCiorclán 12/09 na Roinne Airgeadais go bhfuil toirmeasc ar dhaoine atá ar scor, faoin Scéim sin, ó iarratas a dhéanamh ar phost eile san fhostaíocht chéanna nó san earnáil chéanna. Dá bhrí sin, ní fhéadfaidh daoine den sórt sin atá ar scor iarratas a dhéanamh ar an bpost seo. 

Ciorclán na Roinne Sláinte agus Leanaí (7/2010): 
Thug Ciorclán na Roinne Sláinte 7/2010 dar dáta an 1 Samhain 2010 isteach Scéim Spriocdhírithe um Luathscor Deonach (VER) agus Scéimeanna Iomarcaíochta Deonaí (VRS). Is coinníoll den scéim VER é nach mbeidh daoine a bheidh ag baint leasa as an scéim incháilithe lena n-athfhostú san earnáil sláinte poiblí nó sa tseirbhís phoiblí i gcoitinne nó i gcomhlacht atá á mhaoiniú go hiomlán nó go príomha ó airgead poiblí. Tá feidhm leis an gcosc céanna ar athfhostaíocht faoin VRS, ach amháin go bhfuil feidhm leis an gcosc ar feadh tréimhse seacht mbliana, agus ina dhiaidh sin go dteastóidh faomhadh an Aire Caiteachais Phoiblí agus Athchóirithe maidir le haon athfhostú. Níl daoine a bhain leas as ceachtar de na scéimeanna sin incháilithe chun dul san iomaíocht sa chomórtas seo. 
Dearbhú

Iarrfar ar iarratasóirí a dhearbhú cibé ar bhain siad leas roimhe seo as scéim Seirbhíse Poiblí maidir le luathscor dreasaithe. Iarrfar freisin ar iarratasóirí aon teidlíochtaí ar shochar pinsin na Seirbhíse Poiblí a dhearbhú (i bhfoirm íocaíochta nó coimeádta) ó aon fhostaíocht eile sa tSeirbhís Phoiblí agus/nó i gcás ina bhfuair siad íocaíocht in lieu maidir le seirbhís in aon fhostaíocht sa tSeirbhís Phoiblí.
Príomhchoinníollacha na Seirbhíse 
1. Ginearálta: 
 Tá an ceapachán faoi réir Achtanna Rialaithe na Státseirbhíse 1956 go 2005, an Achta um Bainistíocht na Seirbhíse Poiblí (Earcaíocht agus Ceapacháin), 2004 agus aon Acht eile de thuras na huaire atá i bhfeidhm maidir leis an Státseirbhís. 

2. Pá
Is mar seo a leanas atá scála pá an phoist:

Is ar bhonn páirtaimseartha amháin a bheidh an post seo (20 uair an chloig in aghaidh na seachtaine) agus dá réir sin beidh sé bunaithe ar €65,000 @ 50%= €32,500 sa bhliain maidir le gach bliain. 
Beidh sé iníoctha ar bhonn míosúil i riaráistí trí Ríomhaistriú Airgid (EFT) isteach i do rogha cuntas bainc.  Ní fhéadfar íocaíocht a dhéanamh go dtí go soláthraíonn tú uimhir chuntas bainc agus cód sórtála bainc don Cheannasaí Riaracháin. Déanfaidh an Coimisiún na hasbhaintí reachtúla as an tuarastal de réir mar is cuí.
Comhaontóidh tú go bhféadfar aon ró-íocaíocht tuarastail nó taistil agus cothabhála a asbhaint as íocaíochtaí tuarastail sa todhchaí a bheidh dlite duit de réir an Achta um Íoc Pá, 1991. Cuirfidh an Coimisiún in iúl duit i scríbhinn faoi mhéid agus sonraí aon ró-íocaíocht den sórt sin agus tabharfaidh sé fógra seachtaine ar a laghad duit maidir leis an asbhaint a dhéanfar agus asbhainfidh sé an ró-íocaíocht ag méid atá cothrom agus réasúnta agus aird ar na himthosca go léir.

3. Tionacht
Is post ar chonradh seasta dhá bhliain é an ceapachán sa Choimisiún um Athchóiriú an Dlí ar bhonn páirtaimseartha (20 uair an chloig in aghaidh na seachtaine).  
Mairfidh an conradh promhaidh ar feadh tréimhse sé mhí ó dháta an cheapacháin. In ainneoin na míre seo agus na míre díreach ina dhiaidh seo thíos in imthosca iomchuí, ní chuirfidh sé seo aon chosc ar shíneadh ar an gconradh promhaidh. 

I rith thréimhse an chonartha phromhaidh, beidh do chuid feidhmíochta faoi réir athbhreithniú ag an maoirseoir(í) iomchuí chun a chinneadh:

(i) cibé ar fheidhmigh tú ar bhealach sásúil

(ii) cibé an raibh tú sásúil i d’iompar ginearálta, agus

(iii)  cibé an bhfuil tú oiriúnach ó thaobh cúrsaí sláinte de le haird faoi leith ar shaoire bhreoiteachta.
Sula gcuirfear an conradh promhaidh i gcrích déanfar cinneadh maidir le cibé an gcoinneofar nó nach gcoinneofar thú nó an sínfear an tréimhse phromhaidh. Beidh an cinneadh sin bunaithe ar d’fheidhmíocht a dhéanfar a mheas i gcoinne na gcritéar atá leagtha síos in (i) go (iii) thuas. Míneoidh an Coimisiún um Athchóiriú an Dlí na sonraí maidir leis an bpróiseas promhaidh duit.

4. Ceanncheathrú
Beidh an t-iarrthóir rathúil bunaithe ag oifigí an Choimisiúin, ag 35-39 Bóthar Shelbourne, Droichead na Dothra, Baile Átha Cliath 4 nó ag áit éigin eile i gcás go mbogfadh an Coimisiún a chuid oifigí.  Mar sin féin, beidh an Coimisiún solúbtha le socruithe oibre ar an gcoinníoll go gcomhlíontar spriocdhátaí tionscadal. Nuair a bheidh sé/sí as baile agus oifigí an Choimisiúin ar dualgas, íocfar costais taistil agus lamháltais chothabhála iomchuí leis an iarrthóir rathúil faoi réir ghnáthrialacháin na státseirbhíse. 
5. Scor/Aoisliúntas
Tairgfear na téarmaí agus coinníollacha aoisliúntais iomchuí mar atá i réim sa Státseirbhís don iarrthóir rathúil, tráth thairiscint an cheapacháin. Go ginearálta, agus seachas iarrthóirí a d’oibrigh i bpost inphinsin na seirbhíse poiblí (téarmaí scéim neamh-aonair) sna 26 seachtaine roimh an gceapachán (féach alt d thíos), ciallaíonn sé sin go dtairgfear an ceapachán bunaithe ar bhallraíocht sa Scéim Phinsin Aonair na Seirbhíse Poiblí (“Scéim Aonair”). Is iad seo a leanas na príomhfhorálacha a ghabhann le ballraíocht sa Scéim Aonair:  
A. Aois Inphinsin 
Is é an aois íosta ag a bhfuil pinsean iníoctha ná 66 (ag dul suas go dtí 67 agus 68 sna hathruithe ar aois an Phinsin Stáit).
B. Aois Scoir:  
Ní mór do bhaill na scéime dul ar scor ag aois 70.

C. Fabhrú Pinsin
Bheadh feidhm le teorainn 40 bliain ar sheirbhís iomlán is féidir a chur i dtreo pinsin áit a bhfuil duine ina bhall de bhreis is scéim pinsin amháin reatha de chuid na seirbhíse poiblí.  Tháinig an teorainn 40 bliain sin, dá bhforáiltear san Acht um Pinsin na Seirbhíse Poiblí (Scéim Aonair agus Forálacha eile), 2012 i bhfeidhm an 28 Iúil 2012. D’fhéadfadh impleachtaí a bheith aige sin ar aon cheapaí a fuair cearta pinsin i bhfostaíocht de chuid na seirbhíse poiblí roimhe sin. 
D. Laghdú pinsin
Cuireadh síneadh tríd an Acht um Pinsin na Seirbhíse Poiblí (Scéim Aonair agus Forálacha eile) 2012 ar laghdú pinsin ionas go mbeidh pinsin seirbhíse poiblí duine atá ag dul ar scor dlite chun laghdaithe ar dhul isteach i bhfostaíocht seirbhíse poiblí dó/di in athuair, fiú amháin i gcás ina bhfuil an fhostaíocht nua i réimse difriúil den tseirbhís phoiblí.  Mar sin féin, má bhí an ceapaí fostaithe roimhe sin sa Státseirbhís agus má bronnadh pinsean air/uirthi faoi shocruithe luathscoir deonaí (seachas an Scéim Dreasachta Luathscoir nó VER/VRS Fheidhmeannacht na Seirbhíse Sláinte a fhágann, mar a thugtar le fios thuas, nach bhfuil duine incháilithe le haghaidh an chomórtais) scoirfidh an teidlíocht ar íocaíocht an phinsin sin le héifeacht ón dáta athcheapacháin. Déanfar socruithe speisialta, áfach, chun seirbhís roimhe sin arna tabhairt ar an gceapaí ar mhaithe le haon dámhachtain aoisliúntais sa todhchaí a bhféadfadh an ceapaí a bheith incháilithe ina leith a chomhaireamh.  
E. Scéim Luathscoir na Roinne Oideachais agus Scileanna le haghaidh Múinteoirí Ciorclán 102/2007
Thug an Roinn Oideachais agus Scileanna Scéim Luathscoir do Mhúinteoirí isteach.  Is coinníoll de chuid na Scéime Luathscoir, cé is moite de chásanna atá leagtha síos i míreanna 10.2 agus 10.3 de cháipéisí ábhartha an chiorcláin, agus leis na heisceachtaí sin amháin, má ghlacann múinteoir le luathscor faoi Shnáitheanna 1, 2 nó 3 den scéim seo agus má fhostaítear é/í ina dhiaidh sin in aon cháil in aon réimse den earnáil phoiblí, déanfar íocaíocht an phinsin leis an duine sin faoin scéim a scor láithreach.  Atosófar áfach íocaíochtaí pinsin, nuair a scoirfear d’fhostaíocht den sórt sin nó ar bhreithlá 60ú bliain an duine, cibé acu is déanaí, ach ar a thosú arís, beidh an pinsean bunaithe ar sheirbhís ináirithe iarbhír duine mar mhúinteoir (.i. ní chuirfear na blianta breise a bronnadh roimhe sin san áireamh nuair a bheidh an íocaíocht pinsin á ríomh).

F. Scor de bharr drochshláinte
Tabhair faoi deara i gcás ina ndeachaigh duine aonair ar scor ó chomhlacht sa Státseirbhís/tSeirbhís Phoiblí de bharr drochshláinte féadfar a phinsean/pinsean ón bhfostaíocht sin a chur faoi réir athbhreithnithe de réir rialacha an scoir de bharr drochshláinte laistigh de scéim pinsin na fostaíochta sin.

G. Fostaithe sa tSeirbhís Phoiblí Roimhe Sin
Cé go gcuimsítear ballraíocht na Scéime Aonair sna téarmaí pinsin réamhshocraithe, b’fhéidir nach mbeadh feidhm leis sin i gcás ceapaithe áirithe.  Tá na sonraí iomlána maidir leis na coinníollacha lena rialaítear cibé an ball Scéime Aonair é an fostaí sa tseirbhís phoiblí nó nach ea tugtha san Acht um Pinsin na Seirbhíse Poiblí (Scéim Aonair agus Forálacha eile), 2012. Chiallódh sé sin go mbeadh feidhm leis na forálacha laghdaithe a bhfuil cuntas orthu thuas, agus ina theannta sin tá impleachtaí ann maidir le fabhrú pinsin mar atá sonraithe thuas.
H. Asbhaint a Bhaineann le Pinsean
Tá an ceapachán seo faoi réir na hasbhainte a bhaineann le pinsean de réir an Achta um Bearta Airgeadais Éigeandála ar Mhaithe le Leas an Phobail, 2009.
Chun tuilleadh eolais a fháil maidir le Scéim Pinsin Aonair na Seirbhíse Poiblí le haghaidh 
Fostaithe sa tSeirbhís Phoiblí féach an suíomh gréasáin seo a leanas: http://www.per.gov.ie/pensions   
6. Uaireanta tinrimh
Beidh na huaireanta tinrimh socraithe ag 20 uair an chloig sa tseachtain. 

An tAcht um Eagrú Ama Oibre, 1997
Beidh feidhm le téarmaí an Achta um Eagrú Ama Oibre, 1997, nuair is cuí, maidir leis an bhfostaíocht seo.
7. Saoire Bhreoiteachta
Beidh pá i rith neamhláithreacht deimhnithe de bharr breoiteachta, ar an gcoinníoll nach bhfuil aon fhianaise ann de mhíchumas buan i gcomhair seirbhíse, i bhfeidhm ar bhunús pro-rata, de réir fhorálacha na gciorclán maidir le saoire bhreoiteachta. 

Iarrfar ar cheapaithe sainordú a shíniú ina dtabharfar údarás don Roinn Coimirce Sóisialaí aon sochair a bheidh dlite faoi na hAchtanna Leasa Shóisialaigh a íoc go díreach leis an gCoimisiún um Athchóiriú an Dlí agus beidh íocaíocht i rith breoiteachta faoi réir an cheapaí na héilimh riachtanacha a dhéanamh ar shochar árachais shóisialaigh a dhéanamh leis an Roinn Coimirce Sóisialaí go díreach laistigh de na teorainneacha ama riachtanacha.
8. Saoire Bhliantúil
Is é an lamháltas ar shaoire bhliantúil a bheidh ann ná 15 lá oibre sa bhliain. Beidh an lamháltas seo faoi réir na ngnáthchoinníollacha maidir le saoire bhliantúil a bhronnadh agus é bunaithe ar seachtain 50% agus ní áirítear leis na gnáthlaethanta saoire poiblí.  
9. Rúndacht agus Caighdeáin Iompraíochta

Rúndacht oifigiúil agus ionracas
Beidh an ceapachán faoi réir fhorálacha an Achta um Rúin Oifigiúla 1963, arna leasú. Comhaontóidh iarrthóirí rathúla gan aon fhaisnéis rúnda a nochtadh do thríú páirtithe i rith thréimhse na fostaíochta ná i ndiaidh thréimhse na fostaíochta.  

Cód Caighdeán agus Iompraíochta na Státseirbhíse
Beidh an ceapachán faoi réir Chód Caighdeán agus Iompraíochta na Státseirbhíse.

Gníomhaíocht Pholaitiúil
Beidh an ceapachán faoi réir na rialacha lena rialaítear státseirbhísigh agus polaitíocht.

Na hAchtanna um Eitic in Oifigí Poiblí 1995 agus an tAcht um Chaighdeáin in Oifigí Poiblí 2001

Tá feidhm le forálacha na nAchtanna seo, mar is cuí, i dtaca leis an bpost seo.

Cód Pearsanra
Tá na ciorcláin go léir ar fáil ar an suíomh gréasáin www.circulars.gov.ie
FÓGRA TÁBHACHTACH
Léirítear sa mhéid thuas príomhchoinníollacha na seirbhíse agus níl sé i gceist gur liosta cuimsitheach a bheadh ann de théarmaí agus coinníollacha iomlána na fostaíochta a leagfar síos sa chonradh fostaíochta a bheidh le haontú leis an iarrthóir rathúil.
AN PRÓISEAS IOMAÍOCHTA
Conas iarratas a dhéanamh
Ní mór na hiarratais a dhéanamh ar an bhfoirm iarratais oifigiúil agus caithfear leis go huile agus go hiomlán faoi rún. Ní mór gach cuid den fhoirm a chomhlánú go hiomlán. Nuair a bhítear ag comhlánú na foirme iarratais tá sé riachtanach a bheith cruinn, toisc go n-úsáidfear í mar dhoiciméad ionchuir ar ríomhaire agus féadfar thú a chur ar gearrliosta bunaithe ar an bhfaisnéis a thabharfaidh tú.

Féadfar diúltú don iarratas mar gheall ar aon mhíchruinneas ag comhlánú na foirme. Dá bhrí sin is chun leasa duit féin é a chinntiú go bhfuil an fhaisnéis a thugtar i ngach rannán ceart. Más gá leanúint ar bhileog ar leithligh tabhair an fhaisnéis ar an mbealach céanna is a thugtar í san fhoirm iarratais.

Nuair a thugtar cead iontrála do dhuine ar chomórtas, nó nuair a fhaigheann duine cuireadh chun freastal ar agallamh, ní hionann sin is a rá go bhfuil an Coimisiún um Athchóiriú an Dlí sásta go gcomhlíonann an duine sin ceanglais an chomórtais nó nach ndícháilítear de réir dlí é/í ón bpost a shealbhú agus ní ghabhann ráthaíocht leis go ndéanfar d’iarratas a bhreithniú tuilleadh. Tá sé tábhachtach, dá bhrí sin, go mbeadh a fhios agat go bhfuil an fhreagracht ortsa a chinntiú go gcomhlíonann tú na ceanglais incháilitheachta don chomórtas sula bhfreastalaíonn tú ar agallamh. Mura gcomhlíonann tú na buncheanglais iontrála sin ach go bhfreastalaíonn tú d’ainneoin sin ar agallamh beidh tú ag cur costais nach gá ort féin toisc nach mbeidh an Coimisiún um Athchóiriú an Dlí freagrach as aon chostais a thabhaíonn tú a aisíoc leat.

Is féidir an fhoirm iarratais a rochtain ar líne ag www.lawreform.ie. 

Ba chóir iarratais a dhéanamh ar ríomhphost chuig recruitment@lawreform.ie 

Ní mór gach cuid den fhoirm a chomhlánú. 
Ní ghlacfar le hiarratais a fuarthas tar éis an spriocdháta agus an t-am sin. 
Spriocdháta
Ba cheart an fhoirm iarratais chomhlánaithe a chur ar aghaidh i ríomhphost chuig recruitment@lawreform.ie tráth nach déanaí ná 5pm an 30 Eanáir 2017. Mura bhfaigheann tú admháil ag deimhniú go bhfuarthas d’fhoirm iarratais chomhlánaithe, téigh i dteagmháil le do thoil le Tacaíocht Dlíthiúil agus Chorparáideach, An Coimisiún um Athchóiriú an Dlí – teileafón: 01-637-7600 (lcs@lawreform.ie).

Modhanna Roghnúcháin
De ghnáth bíonn líon na n-iarratas a fhaightear ar phost níos mó ná an líon a theastaíonn chun folúntais reatha agus folúntais amach anseo a líonadh. Cé go bhféadfadh sé go gcomhlíonann tú ceanglais incháilitheachta an chomórtais, má tá an líon atá ag déanamh iarratas ar an bpost ar dhóigh a fhágann nach mbeadh sé praiticiúil agallamh a chur ar gach duine, féadfaidh an Coimisiún um Athchóiriú an Dlí cinneadh a dhéanamh nach nglaofar ach ar líon áirithe iarrthóirí chun agallaimh. Chuige sin, cuirfidh an Coimisiún um Athchóiriú an Dlí próiseas gearrliostaithe i bhfeidhm chun grúpa a roghnú i gcomhair agallaimh ar cosúil gurb iad, bunaithe ar scrúdú ar na foirmeacha iarratais, an dream is oiriúnaí don phost. Ní hé sin le rá nach bhfuil iarrthóirí eile oiriúnach nó nach bhfuil ar a gcumas tabhairt faoin bpost, ach tá roinnt iarrthóirí ann atá, prima facie, níos cáilithe agus/nó a bhfuil taithí níos ábhartha acu. Dá bhrí sin is chun leasa duit féin é cuntas mionsonraithe agus cruinn a sholáthar de do cháilíochtaí/ thaithí ar an bhfoirm iarratais.

Áireofar iad seo a leanas leis na modhanna a úsáidfear chun an t-iarrthóir rathúil a roghnú:

· Gearrliostú (más gá) iarrthóirí bunaithe ar an bhfaisnéis atá ina bhfoirm iarratais. 

· Má chuirtear ar an ngearrliosta iad, agallamh iomaíoch, ina bhféadfar cur i láthair agus/nó cleachtadh (cleachtaí) measúnaithe breise a chuimsiú freisin.  
Meastar go mbeidh na hagallaimh ar bun i rith na seachtaine(í) dar tús 06 Feabhra 2017. 
Tá sé de chúram ar gach iarratasóir iad féin a chur ar fáil ar an dáta(na dátaí) a shonróidh an Coimisiún um Athchóiriú an Dlí agus aon socruithe is gá a dhéanamh lena chinntiú go bhfaighidh siad cumarsáid a seoladh chucu ag na sonraí teagmhála a sonraíodh ar a bhfoirm iarratais (is é an ríomhphost an meán cumarsáide is fearr, ach féadfar gnáthphost a úsáid nuair a mheastar iomchuí é). Ní bheidh an Coimisiún um Athchóiriú an Dlí freagrach as aon chostais a thabhóidh iarrthóirí maidir lena n-iarrthóireacht. 

Rúndacht
Faoi réir fhorálacha an Achta um Shaoráil Faisnéise, 2014, caithfear go rúnda le hiarratais.

Imréiteach Slándála
Lorgófar grinnfhiosrúchán an Gharda Síochána maidir le daoine aonair a bhreithneofar i gcomhair ceapacháin. Iarrfar ar an iarratasóir foirm ghrinnfhiosrúcháin an Gharda Síochána a líonadh isteach agus a sheoladh ar ais. Cuirfear an fhoirm sin ar aghaidh chuig an nGarda Síochána le haghaidh seiceálacha slándála ar gach seoladh Éireannach agus sa Tuaisceart ag ar chónaigh siad. Féadfar fiosruithe a dhéanamh freisin le fórsa póilíneachta aon tír ina raibh cónaí ar an iarratasóir. Mura n-éireoidh leis/léi scriosfaidh an Coimisiún um Athchóiriú an Dlí an fhaisnéis sin. Má bhreithnítear an t-iarratasóir ina dhiaidh sin le haghaidh post eile, iarrfar air/uirthi an fhaisnéis sin a sholáthar arís.
Cearta Iarrthóirí
Treoirlínte chun déileáil le hachomhairc/iarratais ar athbhreithniú
Breithneoidh an Coimisiún um Athchóiriú an Dlí iarratais ar athbhreithniú de réirfhorálacha na gcód cleachtais arna bhfoilsiú ag an CPSA agus dá dtagraítear sa bhileog chumhdaigh ar leathanach tosaigh an leabhráin seo. Tá na Cóid Chleachtais ar fáil ar shuíomh gréasáin an Choimisiún um Cheapacháin Seirbhíse Poiblí (www.cpsa.ie).

I gcás ina bhfuil iarrthóir míshásta le gníomh nó le cinneadh maidir lena iarratas nó lena hiarratas féadfaidh sé/sí athbhreithniú a lorg faoi Alt 7 den chód cleachtais a rialaíonn an próiseas earcaíocht ó dhuine sa chomhlacht earcaíocht (athbhreithneoir tosaigh). I gcás ina mbíonn iarrthóir fós míshásta i ndiaidh an athbhreithnithe tosaigh sin, féadfaidh sé/sí iarracht a dhéanamh go ndéanfadh “eadránaí cinntí” scrúdú ar an athbhreithniú tosaigh. 

Mar rogha eile ar an méid thuas, is faoin iarrthóir é iarracht a dhéanamh an cás a réiteach ar bhonn neamhfhoirmiúil, mar atá leagtha amach thíos. Má bhíonn iarrthóir fós míshásta tar éis aon phlé den sórt sin is faoi/fúithi é athbhreithniú foirmiúil a lorg.

An próiseas neamhfhoirmiúil
· Is féidir leis an iarrthóir leas a bhaint as an athbhreithniú neamhfhoirmiúil laistigh de cúig lá oibre ó fhógraítear an cinneadh tosaigh, agus ba cheart go dtarlódh sé sin de ghnáth idir an t-iarrthóir agus an duine a chuir an cinneadh in iúl (nó duine ábhartha).

· I gcás ina mbaineann an cinneadh atá á chur in iúl le céim eatraimh de phróiseas roghnúcháin, ní mór an t-iarratas ar athbhreithniú neamhfhoirmiúil a bheith faighte laistigh de dhá lá oibre ó fhaightear an cinneadh. 

· I gcás ina mbíonn iarrthóir fós míshásta tar éis plé neamhfhoirmiúil den sórt sin, féadfaidh sé/sí na nósanna imeachta foirmiúla atá leagtha amach thíos a glacadh.

· Más mian leis an iarrthóir go ndéileálfaí leis an ábhar trí bhíthin athbhreithniú foirmiúil, ní mór dó/di é sin a dhéanamh laistigh de dhá lá oibre ón bhfógra maidir le toradh an athbhreithnithe neamhfhoirmiúil.

An Próiseas Foirmiúil: Athbhreithniú inmheánach
· Ní mór don iarrthóir dul i ngleic lena imní/himní maidir leis an bpróiseas i scríbhinn chuig an gCeannasaí Riaracháin, an Coimisiún um Athchóiriú an Dlí agus na gnéithe sin den ghníomh nó den chinneadh maidir lena hiarrthóireacht/ iarrthóireacht is mian leis/léi go ndéanfaí athbhreithniú air a leagan síos.

· Ní mór iarratas ar athbhreithniú a dhéanamh laistigh de dheich lá oibre ó fhógraítear an cinneadh tosaigh. I gcás ina mbaineann an cinneadh le céim eatraimh de phróiseas roghnúcháin, ní mór an t-iarratas ar athbhreithniú a fháil laistigh de cheithre lá oibre. 

· Ní bhronnfar aon síneadh ar na teorainneacha ama sin ach in imthosca eisceachtúla agus beidh sé sin faoi lánrogha an Choimisinéara Lánaimseartha nó Oifigeach Ainmnithe eile laistigh den Choimisiún. 

· Ní mór an toradh a chur in iúl go ginearálta don iarrthóir laistigh de 20 lá oibre ó fhaightear an gearán nó an t-iarratas ar athbhreithniú. Gheobhaidh an t-iarrthóir toradh an athbhreithnithe trí bhíthin tuairisce i scríbhinn.

· I gcás ina mbíonn iarrthóir míshásta le toradh an athbhreithnithe tosaigh, féadfaidh sé/sí athbhreithniú a iarraidh ó eadránaí cinntí maidir le hiompar an athbhreithnithe tosaigh.

Athbhreithniú leis an eadránaí cinntí
Is é Uachtarán an Choimisiúin um Athchóiriú an Dlí a cheapann an t-eadránaí cinntí. Ní bheidh aon nasc ag an eadránaí cinntí leis an bpróiseas roghnúcháin agus breithneoidh sé/sí iarratais ar athbhreithniú i gcásanna nuair nach bhfuil iarrthóir sásta leis an toradh a bhí ar an athbhreithniú tosaigh. Beidh cinneadh an eadránaí cinntí maidir le cúrsaí den sórt sin críochnaitheach.

· Ní mór iarratas a dhéantar chuig an eadránaí cinntí a bheith faighte laistigh de seacht lá oibre ó fhógraítear toradh an athbhreithnithe tosaigh.

· Ní mór toradh an imscrúdaithe a chur in iúl don iarrthóir i bhfoirm tuarascála i scríbhinn laistigh de 10 lá oibre.

I gcás ina gcreideann iarrthóir gur sháraigh gné den phróiseas Cód Cleachtais an CPSA, féadfaidh sé/sí socrú a dhéanamh é a imscrúdú faoi Rannán 8 den chód cleachtais.
An próiseas neamhfhoirmiúil
· Molann an CPSA go mbainfeadh an t-iarrthóir leas an bpróiseas neamhfhoirmiúil chun iarracht a dhéanamh réiteach a fháil ar an ábhar leis an gcomhlacht earcaíochta. Má tá an t-iarrthóir fós míshásta féadfaidh sé/sí dul i muinín an phróisis fhoirmiúil laistigh de dhá lá oibre ó fhaigheann sé/sí fógra maidir leis an bpróiseas neamhfhoirmiúil. 

An próiseas foirmiúil
· Má tá tú ag iarraidh athbhreithniú foirmiúil ní mór duit scríobh chuig an gCoimisinéir Lánaimseartha nó le hOifigeach Ainmnithe eile laistigh den Choimisiún ag tabhairt sonraí maidir le sárú an chóid cleachtais agus aon doiciméid ábhartha a d’fhéadfadh tacú leis an líomhain a chur faoi iamh.

· Ní mór an toradh a chur in iúl go ginearálta don iarrthóir laistigh de 20 lá oibre ó fhaightear an gearán nó an t-iarratas ar athbhreithniú. Mura féidir teacht ar chinneadh laistigh den fráma ama sin, coinneoidh an t-athbhreithneoir an t-iarrthóir ar an eolas maidir le stádas an athbhreithnithe.

· I gcás ina mbíonn an t-iarrthóir míshásta le toradh an athbhreithnithe sin, féadfaidh sé/sí athbhreithniú eile a iarraidh ach an cheist a chur ar aghaidh chuig an gCoimisiún um Cheapacháin Seirbhíse Poiblí i bhfoirm achomhairc ar an athbhreithniú ar sealbhóir an cheadúnais. Ní mór dó/di scríobh chuig an gCoimisiún um Cheapacháin Seirbhíse Poiblí laistigh de dheich lá oibre ó fhaigheann sé/sí toradh athbhreithniú shealbhóir an cheadúnais a fháil.

Oibleagáidí Iarrthóirí

Ba chóir d’iarrthóirí a thabhairt ar aird go ndícháileoidh canbhasáil iad agus go ndéanfar iad a eisiamh ón bpróiseas dá bharr.

Níor cheart d’iarrthóirí: 

· faisnéis bhréagach a thabhairt go feasach nó go meargánta 

· canbhasáil a dhéanamh ar aon duine le spreagthaí nó dá n-uireasa 

· cur isteach ar an bpróiseas ar aon bhealach nó baint de 

Níor cheart do thríú páirtí iarrthóir a phearsanú ag aon chéim den phróiseas Beidh aon duine a sháraíonn na forálacha thuas nó a chuidíonn le duine eile chun na forálacha thuas a shárú ciontach as coir. Beidh duine a fhaightear ciontach as coir dlite chun fíneála agus/nó príosúnachta.

Ina theannta sin, i gcás ina bhfaightear duine ciontach as coir agus gurbh iarrthóir a bhí ann nó atá ann ag próiseas earcaíochta, ansin:

· i gcás nár ceapadh é/í i bpost, dícháileofar é/í mar iarrthóir; agus 

· i gcás inar ceapadh é/í chuig an bpróiseas earcaíochta lena mbaineann ina dhiaidh sin, caillfidh sé/sí an ceapachán sin. 

Iarrthóireacht a mheas le haistarraingt
Iarrthóirí nach bhfreastalaíonn i gcomhair agallaimh nó scrúdaithe eile nuair a iarrann an Coimisiún um Athchóiriú an Dlí orthu é agus san áit a iarrtar orthu é, nó nach dtugann, nuair a iarrtar orthu, fianaise den sórt sin a sholáthar, de réir mar a éilíonn an Coimisiún um Athchóiriú an Dlí maidir le haon ábhar atá ábhartha dá n-iarrthóireacht, ní bheidh aon éileamh breise acu lena gcur san áireamh.

Seirbhís ardchaighdeáin do chustaiméirí
Tá sé mar aidhm againn seirbhís ardchaighdeáin den scoth a sholáthar dár gcustaiméirí ar fad. Má tharlaíonn sé, ar chúis ar bith, go bhfuil tú míshásta le haon ghné den tseirbhís a fhaigheann tú uainn, molaimid duit é sin a chur faoi bhráid an aonaid nó an bhaill foirne lena mbaineann. Tá sé sin tábhachtach toisc go gcinntíonn sé go bhfuilimid ar an eolas faoin bhfadhb agus gur féidir linn na céimeanna cuí a ghlacadh chun í a réiteach.

Na hAchtanna um Chosaint Sonraí 1988 agus 2003

Nuair a fhaightear d’fhoirm iarratais, cruthaímid taifead ríomhaire i d’ainm, ina bhfuil go leor den fhaisnéis phearsanta atá tugtha agat. Úsáidtear an taifead pearsanta sin chun d’iarrthóireacht a phróiseáil agus sin uile. Tá faisnéis den sórt sin a bhíonn á sealbhú ar ríomhaire faoi réir na gceart agus na n-oibleagáidí atá leagtha síos sna hAchtanna um Chosaint Sonraí 1988 agus 2003. Tá tú i dteideal faoi na hAchtanna sin cóip a fháil, ag aon tráth, d’fhaisnéis fút, atá á coinneáil ar ríomhaire. Gearrann an Coimisiún um Athchóiriú an Dlí táille €6.35 ar gach iarratas. Ba chóir duit seic nó ordú poist a chur faoi iamh agus d’iarratas a chur sa phost chuig:  
An Ceannasaí Riaracháin, An Coimisiún um Athchóiriú an Dlí, 35-39 Bóthar Shelbourne, Droichead na Dothra, Baile Átha Cliath 4. Déantar míreanna faisnéise faoi leith, nach mbaineann go sonrach le haon duine aonair, a bhaint ó na taifid ríomhaire chun críocha staitistiúla ginearálta. 
Tabhair faoi deara: Is chun críocha faisnéise amháin an doiciméad seo, agus níl sé beartaithe mar léirmhíniú dlíthiúil ar aon doiciméad, treoirlínte, nó reachtaíocht eile. 

